
İyulun 15-də Azərbaycan Respublikasının Prezidenti İlham Əliyevin sədrliyi
ilə bu ilin altı ayının yekunlarına həsr olunan müşavirə keçirilib. Dövlətimizin
başçısı müşavirədə giriş nitqi söyləyib. Giriş nitqində qeyd olunub ki, ilin altı
ayı ərzində ölkənin xarici siyasəti çox fəal olub, ölkəmizin beynəlxalq nüfuzu
daha da artıb. Bu ilin altı ayında Azərbaycan-Ermənistan əlaqələrinin normal-
laşdırılması istiqamətində müəyyən addımlar atılsa da, əfsuslar olsun ki,
hələlik, real nəticələr yoxdur. Azərbaycanın əsas hissəsindən Naxçıvana getmək
üçün bizim imkanımız yoxdur. Nəinki imkanımız yoxdur, biz görmürük ki,
Ermənistan ərazisində bu istiqamətdə hansısa işlər görülsün. Bu günə qədər
Zəngəzur dəhlizinin Mehri hissəsində tikiləcək dəmir yolunun texniki-iqtisadi
əsaslandırılması yoxdur. Avtomobil yolunun marşrutu bizə verilməyib. Bu altı
ay ərzində hərbi sahədə də struktur islahatları aparılıb, hərbi təhsildə islahatlar
aparılıb. Təlimlərlə bağlı ciddi addımlar atılıb. Yeni silahlı birləşmələr yaradılıb.
İqtisadiyyat 6,2 faiz, qeyri-neft iqtisadiyyatı 9,6 faiz, sənaye sahəsində ümumi
sənaye istehsalı 2,1 faiz, qeyri-neft sənaye sahəsində 11,5 faiz artıb. Bu,
imkan verir ki, maaşlar, pensiyalar artırılsın. Əhalinin gəlirləri, təxminən, 20
faiz artıb. 

Dövlətçiliyin dayağı, xalqın təhlükəsizliyinin
və ölkənin ərazi bütövlüyünün təminatçısı

Bu gün muxtar respublikada sərhədlərin
mühafizəsi, “Naxçıvan” Əlahiddə

Sərhəd Diviziyasının maddi-texniki bazasının
möhkəmləndirilməsi daim diqqət mərkəzində
saxlanılır, sərhədçilərin xidmət və məişət şə-
raiti əsaslı şəkildə yaxşılaşdırılır. Yaradılan
şərait dövlət sərhədlərinin etibarlı mühafi-
zəsinin təmin olunmasındakı reallıqları ilə
özünü doğruldur. İyunun 1-də – Milli Qurtuluş
Günü ərəfəsində 1-ci Sərhəd Komendantlığı
üçün yeni kompleksin istifadəyə verilməsi
də bu sahədə görülən işlərin davamı, sər-
hədçilərə göstərilən qayğının bariz nümunə-
sidir. Naxçıvan Muxtar Respublikası Ali
Məclisinin Sədri cənab Vasif Talıbov bu mü-
nasibətlə keçirilən tədbirdə iştirak etmişdir.
Ali Məclisin Sədri Azərbaycan xalqının ta-
rixində mühüm əhəmiyyətə malik olan əla-
mətdar və tarixi gün – Milli Qurtuluş Günü
ərəfəsində yeni xidməti-yaşayış kompleksinin
istifadəyə verilməsi münasibətilə şəxsi heyəti
və sərhədçi ailələrini təbrik edərək demişdir:
“Milli Qurtuluşun bəhrələrindən biri də
güclü və qüdrətli Azərbaycan Ordusudur.
Ulu öndərin rəhbərliyi ilə Naxçıvandan
başlanan ordu quruculuğu işlərinin davamı
olaraq Azərbaycan Silahlı Qüvvələri tam
formalaşdırılmış, bu tədbirlər sırasında
Naxçıvanda dövlət sərhədlərimizin müha-
fizəsi işi də diqqətdə saxlanılmışdır. Ölkə
Prezidenti cənab İlham Əliyev də ümummilli
liderin yolunu davam etdirərək ordu qurucu -
luğuna və sərhədlərimizin etibarlı mühafi-
zəsinə diqqəti artırmış, dövlət başçısının

müvafiq fərmanları ilə 2004-cü ildə Naxçıvan
Sərhəd Dəstəsinin bazasında “Naxçıvan”
Sərhəd Diviziyası yaradılmış, 2015-ci ildə
Sərhəd Diviziyası “Naxçıvan” Əlahiddə
Sərhəd Diviziyasına çevrilmişdir. Muxtar
respublikada sərhədlərimizin mühafizəsi,
bu sahədə həyata keçirilən quruculuq işləri
yeni mərhələdədir. Ötən dövrdə “Naxçıvan”
Əlahiddə Sərhəd Diviziyasının mərkəzi qə-
rargahı yenidən qurulmuş, 14 sərhəd zas-
tavası, eləcə də 2 sərhəd komendantlığı
üçün yeni yaşayış və xidmət kompleksləri
istifadəyə verilmiş, maddi-texniki baza güc-
ləndirilmiş, sərhədçi ailələrinin məişət şəraiti
yaxşılaşdırılmışdır”. Muxtar respublika rəhbəri
dövlət sərhədlərinin etibarlı mühafizəsinin
təmin olunmasında əməyi və xidməti olanlara

təşəkkür etmiş, “Naxçıvan” Əlahiddə Sərhəd
Diviziyasının şəxsi heyətinin Azərbaycan
Respublikasının muxtar respublikadakı 234
kilometrlik dövlət sərhədinin bundan sonra
da etibarlı mühafizə edilməsi, hərbi intizama
ciddi əməl olunması, sərhəd nəzarəti və xid-
məti fəaliyyətinin günün tələbləri səviyyəsində
qurulması, əməliyyat şəraitinin daim nəzarətdə
saxlanılması ilə bağlı tövsiyə və tapşırıqlar
vermiş, bu vəzifələrin icrasında şəxsi heyətə
uğurlar arzulamış, sonra yaradılan şəraitlə
maraqlanmışdır. Ali Məclisin Sədri sərhədçi

ailələri ilə görüşərək demişdir ki, bu gün
müasir xidmət və yaşayış kompleksinin sər-
hədçilərin və ailə üzvlərinin istifadəsinə ve-
rilməsi müstəqil dövlətimizin hərbi qulluq-
çulara və onların ailələrinə göstərdiyi diqqətin
daha bir ifadəsidir. Muxtar respublikanın
bütün hərbi hissələrində bu şərait yaradıl-
mışdır. Ona görə də hər kəs öz vəzifəsini la-
yiqincə yerinə yetirməli, uşaqlar təhsilli bö-
yüdülməli, peşə vərdişlərinə yiyələnməlidirlər.
Muxtar respublika rəhbəri sərhədçi ailələrinə
rahat həyat arzulamış, bütün muxtar respublika
uşaqlarını 1 iyun – Uşaqları Beynəlxalq Mü-
dafiə Günü münasibətilə təbrik etmiş, uşaqlara
hədiyyələr təqdim etmişdir. Sonra Ali Məclisin
Sədri mənzillərdə yaradılan şəraitlə tanış ol-
muş, qurulanların qorunması, nizam-intizama

diqqət yetirilməsi və xidmətin təşkili barədə
tapşırıqlar vermişdir. 
     Ümummilli liderin ordu quruculuğu stra-
tegiyasının bəhrəsi olaraq Naxçıvan Muxtar
Respublikasında da müdafiə təhlükəsizliyi
təmin edilmişdir. Müstəqillik illərində muxtar
respublikada motoatıcı briqadadan Əlahiddə
Ümumqoşun Orduya, sərhəd dəstəsindən “Nax-
çıvan” Əlahiddə Sərhəd Diviziyasına qədər
böyük yol keçilmiş, Daxili Qoşunların “Nax-
çıvan” Əlahiddə Əməliyyat Briqadası yara-
dılmış, Silahlı Qüvvələrin bütün qoşun növləri

üzrə xidməti döyüş fəaliyyəti günün tələblərinə
uyğun qurulmuşdur. Bununla yanaşı, muxtar
respublikada hərbi infrastruktur da müasirləş-
dirilmiş, 300-dən artıq hərbi təyinatlı obyekt
tikilərək və ya yenidən qurularaq istifadəyə
verilmişdir. Sözsüz ki, bu illər ərzində ordu
quruculuğu sahəsində qazanılmış ən böyük
nailiyyət hərbi qulluqçuların döyüş hazırlığının
artırılması, qarşıya qoyulan vəzifə və tapşırıqları
yüksək hərbi səriştə, peşəkarlıq və vətənpər-
vərliklə yerinə yetirən şəxsi heyətin formalaş-
dırılması olmuşdur. Ölkə Prezidenti cənab
İlham Əliyevin də vurğuladığı kimi, Vətən
müharibəsində Naxçıvandan olan hərbçilərin
göstərdikləri hərbi şücaət bunu bir daha təsdiq
etdi. Ordu quruculuğu istiqamətində aparılan
islahatlar nəticəsində muxtar respublikada yük-
sək dağ şəraitində yerləşən hissə və bölmələrdə
də xidmət şəraiti yüksəldilmişdir. Artıq ən
çətin dağlıq mövqelərdə belə hərbi qulluqçular
üçün hərtərəfli məişət şəraiti yaradılıb. Şəxsi
heyətə göstərilən diqqət və qayğı, yaradılan
şərait nümunəvi xidmət üçün böyük stimul
rolunu oynayır. Ali Məclis Sədrinin Naxçıvan
diyarının müdafiəçiləri ilə tez-tez görüşü böyük
ruh yüksəkliyi yaradır. İyunun 25-də – Azər-
baycan Respublikasının Silahlı Qüvvələri Günü
ərəfəsində Şahbuz şəhərində hərbçi ailələri
üçün yeni xidməti yaşayış binası istifadəyə
verilmiş, 20 ildən artıq qüsursuz xidmət edən
7 hərbçiyə mənzillər təqdim olunmuşdur. 

Naxçıvanın böyük siyasətə əsaslanan bugünkü inkişaf gerçəklikləri sabahkı 
firavan gələcəyə etibarlı zəmanətdir 

Bunu ötən ayın ümumi ictimai-siyasi təhlili də bir daha təsdiq edir 

    Görkəmli dövlət xadimi Heydər Əliyevin xalqın tələbi ilə 1993-cü il iyunun 15-də
yenidən siyasi hakimiyyətə qayıtması ilə ölkəmizdə milli qurtuluş, inkişaf və tərəqqi
yolunun əsası qoyuldu, qısa müddətdə daxili sabitlik bərpa edildi, cəbhədə atəşkəsə nail
olundu, hüquqi-demokratik dövlət quruculuğu istiqamətində potensial baza yaradıldı,
Azərbaycan beynəlxalq sferada demokratik və inkişaf edən dövlət kimi qəbul edilməyə
başlanıldı. Azərbaycan Respublikasının Prezidenti cənab İlham Əliyev demişdir: “Müasir
tariximiz, şanlı tariximiz 1993-cü ildən başlayır. O ildən 2003-cü ilə qədər Azərbaycan
böyük və uğurlu yol keçmişdir, dövlətçiliyin əsasları qoyulmuşdur. Mütərəqqi Konstitusiya
qəbul edilmişdir, ümumi dövlət quruculuğu prosesi başlamışdır, əsaslı siyasi və iqtisadi
islahatlar reallaşmışdır, Azərbaycan dünya miqyasında özünü tanıtdıra bilmişdir və bey-
nəlxalq təşkilatlara üzv olmuşdur”. Bu prinsipial və alternativsiz siyasi strategiya
ölkəmizdə və Azərbaycanın əbədi və əzəli tərkib hissəsi olan Naxçıvan Muxtar Respublikasında
bu gün də uğurla inkişaf etdirilir.  İcmal

    Naxçıvan Muxtar Respublikasının Nazirlər
Kabineti iyul ayının ilk 15 günü ərzində bir
sıra qərarlar qəbul edib. Belə ki, Nazirlər
Kabinetinin 2022-ci il 1 iyul tarixli Qərarı
ilə “Naxçıvan Gənclik Mərkəzi”nin fəaliy-
yətinin təşkilinə dair Qaydalar” təsdiq edil-
mişdir. Həmin Qaydalara əsasən mərkəzin
binası və ərazisində kinoların nümayişi, ki-
nofestivallar, sərgilər, konsert proqramları,
bayram tədbirləri, idman yarışları və digər
mədəni-kütləvi tədbirlər həyata keçirilir.
Mərkəz, həmçinin gənclərin asudə vaxtının
və əhalinin istirahətinin təmin edilməsi, eləcə

də turistlərin cəlbi məqsədilə müxtəlif əyləncə
tədbirləri təşkil edir, turizm sahəsində fəaliyyət
göstərən hüquqi və fiziki şəxslərlə müqavilələr
bağlayır və qarşılıqlı faydalı əməkdaşlıq edir. 
    Eyni zamanda Nazirlər Kabinetinin
2022-ci il 6 iyul tarixli Qərarı ilə “Naxçıvan
Muxtar Respublikasında işsiz şəxslərin özünü -
məşğulluğunun təşkili Qaydası”nda dəyişiklik
edilmişdir. Bundan əvvəlki Qaydaya əsasən
özünüməşğulluğun təşkili yalnız işsiz və-

təndaşlar üçün nəzərdə tutulurdusa, hazırda
işaxtaran kimi mülkiyyətində kənd təsərrü-
fatına yararlı torpaq payı olan digər məşğul-
luğu olmayan vətəndaşlar da bundan yararlana
bilər.  
    Bundan başqa, Nazirlər Kabinetinin
2022-ci il 15 iyul tarixli Qərarı ilə “Naxçıvan
Muxtar Respublikasında satışı əlavə dəyər
vergisindən azad olunan heyvandarlıq və
quşçuluq təsərrüfatlarında istifadə edilən

yem və yem əlavələrinin Siyahısı” təsdiq
edilmişdir. Adıçəkilən Qərara əsasən 73
növdə yem və yem əlavələrinin satışı əlavə
dəyər vergisindən azad olunmuşdur. 
    Həmçinin Nazirlər Kabinetinin eyni tarixli
digər Qərarı ilə “Naxçıvan Muxtar Respub-
likasında pedaqoji fəaliyyətlə məşğul olma
Qaydası”nda dəyişiklik edilmişdir. 
    Qəbul olunan normativ-hüquqi aktların
tam mətni ilə Naxçıvan Muxtar Respublika-
sının Hüquqi Aktların Dövlət Reyestrində
(www.huquqiaktlar.nakhchivan.az) tanış olmaq
mümkündür. 

Naxçıvan Muxtar Respublikası Nazirlər Kabinetinin 
mətbuat xidmətinin məlumatı

    Naxçıvan Muxtar Respublikası Ali Məclisinin Sədri
cənab Vasif Talıbov bu münasibətlə keçirilən tədbirdə iştirak
etmişdir. Ali Məclisin Sədri tədbir iştirakçılarını salamlamış,
26 İyun – Silahlı Qüvvələr Günü ərəfəsində Şahbuz şəhərində
hərbçi ailələri üçün yeni xidməti yaşayış binasının istifadəyə
verilməsi münasibətilə təbrik etmiş, ümummilli liderimiz
Heydər Əliyevin hərbi siyasi strategiyasının əhəmiyyətindən
və uğurla davam etdirilməsindən danışmış, qəhrəman şə-
hidlərimizin əziz xatirəsinə ehtiramını bildirmişdir. 
    Hərbi qulluqçuların, onların ailələrinin sosial-məişət prob-
lemləri daim diqqətdə saxlanılır. Görülən işlərin davamı
kimi 20 ildən artıq qüsursuz xidmət edən hərbi qulluqçulara
mənzillər verilmişdir. Qeyd olunmuşdur ki, Azərbaycan
Respublikasının Prezidenti cənab İlham Əliyevin “Azərbaycan
Ordusunun hərbi qulluqçularının sosial müdafiəsinin güc-
ləndirilməsi tədbirləri barədə” 2011-ci il 28 dekabr tarixli
Fərmanına əsasən Azərbaycan Ordusunda 20 təqvim ili və
daha çox qüsursuz xidmət etmiş hərbi qulluqçulara mənzillər
təqdim olunur. Ali Məclisin Sədri mənzillərin orderlərini
təqdim etmiş, sonra hərbçi uşaqlarına hədiyyələr vermiş,
binada yaradılan şəraitlə maraqlanmışdır. Bina ilə tanışlıqdan
sonra hərbçi ailələri ilə görüşən muxtar respublika rəhbəri
demişdir ki, Silahlı Qüvvələr Günü ərəfəsində yeni yaşayış
binasının istifadəyə verilməsi, eyni zamanda ölkəmizdəki
dövlət-xalq-ordu birliyinin nümunəsidir. Ali Məclisin Sədri
xalq-ordu birliyinin nümunəsi kimi hərbi hissələrə istehsal
etdikləri məhsullardan sovqat aparan, ordu ilə həmrəylik
nümayiş etdirən muxtar respublika sakinlərinə təşəkkürünü
bildirmişdir.
    Muxtar respublikada ərazi bütövlüyümüzün qorunması
zamanı şəhid olanların ailələrinə və sağlamlığını itirmiş
şəxslərə hər zaman dövlət tərəfindən diqqət və qayğı gös-
tərilir. Bütün bunlar insan amilinə verilən dəyərin ifadəsi
və əsası ulu öndər Heydər Əliyev tərəfindən qoyulan
dövlət siyasətinin davamıdır. Bu gün ümummilli liderin
yolu ölkəmizdə olduğu kimi, muxtar respublikada da
uğurla davam etdirilir, Naxçıvan günü-gündən inkişaf
edir, insanların rifahı daha da yaxşılaşır. Milli Qurtuluş
Günü ərəfəsində Naxçıvanda 5 şəhid ailəsinə və qaziyə
mənzillər, 6 qaziyə isə avtomobillərin verilməsi onlara
ikiqat bayram sevinci yaşadıb. İyunun 9-da bu münasibətlə
keçirilən tədbirdə Naxçıvan Muxtar Respublikası Ali
Məclisinin Sədri cənab Vasif Talıbov çıxış edərək demişdir:
“Milli Qurtuluşun bəhrəsi olaraq güclü Azərbaycan
dövləti və onun qüdrətli ordusu yaradılmış, torpaqlarımız
işğaldan azad olunmuş, tarixi Zəfər qazanılmışdır”. Ali
Məclisin Sədri şəhidlərimizin əziz xatirəsinə ehtiramını
bildirmiş, şəhid ailələrinə və qazilərə yeni mənzillərində
rahat həyat arzulamış, onları qarşıdan gələn Milli Qurtuluş
Günü, eləcə də mənzillər və avtomobillərlə təmin olunmaları
münasibətilə təbrik etmişdir. Sonra Ali Məclisin Sədri
mənzillərin orderlərini və avtomobillərin açarlarını təqdim
etmişdir. 

Dövlətimizin gələcək sosial-iqtisadi, hərbi tərəqqisinin
əsası elm və təhsilin inkişafı ilə qoyulur

Ümummilli liderimiz Heydər Əliyev Azərbaycanda
ordu quruculuğunun əsasını qoymuş, siyasi fəaliy-

yətinin bütün dövrlərində bu məsələni diqqətdə saxlamışdır.
Sovetlər Birliyi dövründə ilk hərbi məktəbi təsis etməklə
bu sahədə kadr hazırlığına başlayan ulu öndər 1992-ci ildə
Naxçıvanda ilk milli ordu qurumunu yaratmış, ölkəmizdə
yenidən siyasi hakimiyyətə qayıtdıqdan sonra isə Azərbaycan
Respublikasının Silahlı Qüvvələrini formalaşdırmışdır.
Müstəqillik dövründə ölkəmizdə həyata keçirilən ordu qu-
ruculuğu tədbirləri sırasında ümummilli liderimizin Sə-
rəncamı ilə 1998-ci ildə Cəmşid Naxçıvanski adına Hərbi
Liseyin Naxçıvan filialının yaradılması xüsusi yer tutur.
Naxçıvanda fəaliyyət göstərən və Azərbaycan xalqının
müdrik oğlunun yadigarı olan hərbi lisey ordumuzun kadr
hazırlığı işinə mühüm töhfədir. Hər il hərbi təhsil ocağında
məzunlar günündə Ali Məclis Sədrinin iştirakı kollektivdə
böyük ruh yüksəkliyi yaradır. İyunun 17-də Heydər Əliyev
adına Hərbi Liseyin 22-ci buraxılışı münasibətilə tədbir
keçirilmişdir. Naxçıvan Muxtar Respublikası Ali  Məclisinin
Sədri cənab Vasif Talıbov tədbirdə iştirak etmişdir. Ali
Məclisin Sədri Heydər Əliyev adına Hərbi Liseyin 22-ci
buraxılışı münasibətilə kursant, zabit və müəllimləri, vali-
deynləri və bütün tədbir iştirakçılarını təbrik edərək demişdir
ki, ümummilli liderin hərbi siyasi strategiyası reallığa çev-
rilmiş, ölkə Prezidenti cənab İlham Əliyevin müvafiq Sə-
rəncamına əsasən 2004-cü ildə filialın əsasında Heydər
Əliyev adına Hərbi Lisey yaradılmışdır. Hərbi lisey Azər-
baycan Ordusunun komandan-zabit heyətinin formalaşdı-
rılması işinə öz töhfəsini vermişdir. 56 kursantla fəaliyyətə
başlayan liseydə hazırda 310 kursant təhsil alır. Ötən
dövrdə hərbi liseyi 3 mindən artıq kursant bitirmişdir.
Liseyin kursantları hərbi xidmət dövründə nizam-intizamı,
bilik və bacarığı, hərbi səriştəsi ilə daim seçilmişlər. İkinci
Qarabağ müharibəsində də Heydər Əliyev adına Hərbi Li-
seyin məzunları qəhrəmanlıq göstərmiş, şəhidlik zirvəsinə
yüksəlmişlər.
    Ali Məclisin Sədri şəhidlərimizin əziz xatirəsinə ehtiramını
bildirərək liseyin məzunlarına  müraciətlə demişdir: “Gələ-
cəkdə hansı ali hərbi məktəbdə təhsil almağınızdan asılı
olmayaraq çalışmalısınız ki, fiziki və hərbi hazırlıqla yanaşı,
həm də peşəkar, vətənpərvər və dövlətçiliyinə bağlı hərbçilər
kimi formalaşasınız. Tariximizə, dəyərlərimizə sahib çıxmaq,
xidməti borcunuzu şərəflə yerinə yetirmək qarşınızda duran
əsas vəzifələrdir”. Ali Məclisin Sədri bu vəzifələrin icrasında,
gələcək təhsildə və xidmətdə kursantlara uğurlar arzulamış,

onları bir daha buraxılış münasibətilə təbrik etmişdir. Ali
Məclisin Sədri liseyin əlaçı kursantlarına attestatları təqdim
etmiş, onları mükafatlandırmışdır. Ali Məclisin Sədri hərbi
liseyin yataqxanasında olmuş, kursantların məişət şəraitilə
maraqlanmış, valideynlərlə görüşmüş, vətənpərvər övladlar
yetişdirdikləri üçün onlara təşəkkürünü bildirmiş, bir daha
hərbi liseyin buraxılışı münasibətilə təbriklərini çatdırmışdır.
    Naxçıvan Muxtar Respublikası Ali Məclisinin Sədri
2022-ci il  iyunun 10-da “Naxçıvan Muxtar Respublikasında
Birinci Beynəlxalq Tibbi Forumun keçirilməsi haqqında”
Sərəncam imzalamış, forumun keçiril məsi ilə bağlı Təşkilat
Komitəsi yaradılmışdır. Tibbi forumun Naxçıvan Muxtar
Respublikasında keçirilməsi uzun illər ərzində qurulan
müasir səhiyyə infrastrukturu və tibb təhsilinin keçdiyi
dinamik inkişaf yolunun uğurlu yekunu kimi yüksək əhə-
miyyətə malikdir. Bu müddətdə Naxçıvan Dövlət Universi-
tetində də təhsil və elmi-tədqiqat işlərinin səviyyəsinin daha
da yüksəldilməsi, beynəlxalq əlaqələrin genişləndirilməsi,
maddi-texniki bazanın əsaslı şəkildə möhkəmləndirilməsi
və yenidən qurulması istiqamətində çoxşaxəli tədbirlər
həyata keçirilmişdir. Təhsildə qloballaşma və beynəlmiləlləşmə
faktorlarının mühüm əhəmiyyət kəsb etdiyi bir dövrdə uni-
versitetin dünyanın ən yaxşı ali məktəbləri sırasında yer
alması qürurverici nailiyyətdir. 25 tələbə ilə fəaliyyətə
başlayan Naxçıvan Dövlət Universitetinin Tibb fakültəsində
hazırda 1284 tələbə təhsil alır. Dünyanın 7 ölkəsindən
350-dən artıq elm adamının qatıldığı forumda 700-dən çox
iştirakçı təmsil olunub. Azərbaycan Tibb Universitetinin və
xaricdən gələn həkim-mütəxəssislərin iştirakı ilə xəstələrin
konsultativ müayinə, əməliyyat və müalicələrinin keçirilməsi
planlaşdırılmışdır. Forumun keçirilməsində məqsəd Azər-
baycanın tibb alimləri, həkim-mütəxəssisləri ilə Türkiyə,
Özbəkistan, Qazaxıstan, İran və Almaniyadan olan elm
adamları arasında fikir mübadiləsinə şərait yaratmaq və
birgə müzakirələr aparmaqdan ibarət olmuşdur. İyunun
18-də Naxçıvan Dövlət Milli Dram Teatrında Birinci Bey-
nəlxalq Tibbi Forumun açılış tədbiri keçirilmişdir.  Naxçıvan
Muxtar Respublikası Ali Məclisinin Sədri cənab Vasif
Talıbov forumun açılışında iştirak etmişdir. Əvvəlcə əczaçılıq
məhsullarının və tibbi avadanlıqların sərgisinə baxış olmuş,
bildirilmişdir ki, foruma 20-dən artıq tədris və tibbi ləvazimat,
dərman və qida məhsulları istehsalı və satışı həyata keçirən
şirkət qatılmışdır.
    Açılış tədbirində Ali Məclisin Sədri Birinci Beynəlxalq
Tibbi Forumun iştirakçılarını qədim Azərbaycan torpağı
Naxçıvanda salamlayaraq çıxışında sağlam cəmiyyətin for-
malaşmasında səhiyyənin mühüm rolundan, ümummilli
liderimiz Heydər Əliyevin ölkəmizə hər iki rəhbərliyi döv-
ründə bu sahənin inkişafını diqqətdə saxlamasından, Azər-
baycanda səhiyyə quruculuğunun geniş vüsət almasından
bəhs etmişdir. Bildirilmişdir ki, Naxçıvan Muxtar Respub-
likasında da əhalinin sağlamlığının qorunması və tibbi
xidmətin keyfiyyətinin yaxşılaşdırılması həyata keçirilən
sosial-iqtisadi islahatların başlıca istiqamətidir. Müstəqillik
illərində muxtar respublikada 200-dən artıq səhiyyə müəs-
sisəsi tikilmiş, ən son tibbi avadanlıqlar quraşdırılmışdır.
Müasir tələblər səviyyəsində qurulmuş xəstəxanalar muxtar
respublika səhiyyəsini yeni inkişaf mərhələsinə çıxarmışdır.
Hazırda Naxçıvanda 28 muxtar respublika, şəhər, rayon,
qəsəbə və kənd sahə xəstəxanası, mərkəz və dispanser,
birlik, eləcə də 85 həkim ambulatoriyası, 94 feldşer-mama
və tibb məntəqəsi vasitəsilə əhaliyə hərtərəfli tibbi xidmət
göstərilir. Naxçıvan Muxtar Respublikası Gigiyena və Epi-
demiologiya Mərkəzinin də fəaliyyəti təmin edilmişdir.
Bütün bunların nəticəsidir ki, muxtar respublikada insan
sağlamlığının başlıca şərti olan sanitar-epidemioloji vəziyyət
sabitdir. Ali Məclisin Sədri vurğulamışdır ki, muxtar res-
publikada orta ixtisaslı və alitəhsilli tibbi kadr hazırlığına
böyük əhəmiyyət verilir. Naxçıvanda icbari tibbi sığortaya
keçid də əhalinin keyfiyyətli tibbi xidmətlərlə təminatına
töhfə vermiş, bütün yaşayış məntəqələrində bu proses
uğurla başa çatdırılmışdır. Göründüyü kimi, muxtar res-
publikada insan sağlamlığının qorunması sahəsində geniş
imkanlar vardır. Artıq muxtar respublikada əhalinin təbii
artımı orta ölüm göstəricilərini üstələyir, ana və uşaq
ölümü ən aşağı həddədir. Ali Məclisin Sədri Naxçıvanda
keçirilən Birinci Beynəlxalq Tibbi Forumun dünyanın mö-
təbər universitetlərini təmsil edən tanınmış həkim və mü-
təxəssislər arasında birgə elmi tədqiqatların və fikir müba-
diləsinin aparılmasında faydalı olacağına inamını ifadə
etmiş, təşkilatçılara təşəkkürünü bildirmiş, forumun işinə
uğurlar arzulamışdır. Forumun açılış tədbiri bədii hissə ilə
davam etmişdir.
    Naxçıvan Muxtar Respublikası Ali Məclisinin Sədri
2021-ci il iyunun 7-də “Naxçıvan Muxtar Respublikasında
STEAM təhsil metodunun tətbiqi ilə bağlı tədbirlər haqqında”
Sərəncam imzalamışdır. Ali Məclis Sədrinin müvafiq Sə-
rəncamına uyğun olaraq muxtar respublikanın ümumtəhsil
məktəblərində STEAM təhsil metodunun tətbiqinə başla-
nılmışdır. Qısa müddətdə 106 təhsil müəssisəsində STEAM
kabinəsi yaradılmışdır. Əlavə olaraq 50 ümumtəhsil məktə-
bində kabinələrin yaradılması istiqamətində işlər davam et-
dirilir, Naxçıvan şəhərində STEAM Təlim-Tədris Mərkəzi
qurulur. Bu günədək 400-ə yaxın müəllim STEAM təlimlərinə
cəlb edilmiş, 7 dərslik hazırlanaraq nəşr olunmuşdur. Tədris
ili ərzində ümumtəhsil məktəblərinin şagirdlərinin STEAM
layihələri üzrə 7 müsabiqəsi keçirilmişdir. Görülən işlərin
nəticəsi olaraq muxtar respublikadan olan şagirdlər “STEAM
Azərbaycan Festivalı-2021” və “TEKNOFEST-Azərbaycan”
festivalında iştirak edərək uğurlu nəticələr əldə etmişlər.
Sərəncamın icrası istiqamətində növbəti tədbir iyunun 11-də

“Naxçıvanqala” Tarix-Memarlıq Muzey Kompleksində ke-
çirilən “STEAM təhsil festivalı” olmuşdur. Naxçıvan Muxtar
Respublikası Ali Məclisinin Sədri cənab Vasif Talıbov festi-
valda iştirak etmiş, tələbə və şagirdlərin STEAM layihələri
ilə tanış olmuşdur.
    Məlumat verilmişdir ki, artıq muxtar respublika məktəbliləri
ənənəvi yanaşmadan fərqli olaraq STEAM təhsili ilə praktik
məşğələlər vasitəsilə robotexnika, 3D modelləşdirmə və
çap, proqramlaşdırma, nano və neyrotexnologiyalar, mü-
həndislik və dizaynerlik üzrə bilik və bacarıqlar qazanırlar.
Festivalda, ümumilikdə, 11 kateqoriya üzrə müsabiqə keçi-
rilmişdir. Müsabiqələrdə ümumtəhsil məktəblərindən 640
şagird 204 layihə ilə, ali və orta ixtisas təhsili müəssisələrindən
isə 84 tələbə 58 layihə ilə iştirak etmişdir. “Lego robotlar”,
“Xətt izləyən” və “Hera” yanğınsöndürən robotlar, “Oxatan”,
“Şəhər” və “Robomissiya” robotlarının, “Ağıllı ev”, “Ağıllı
istixana”, “Ağıllı hərbi baza”, “Termobee”, “Minaaxtaran
dron” layihələrinin nümayişi, 3D printerlə işlər, Heydər
Əliyev adına Hərbi Liseyin kursantlarının təqdim etdikləri
pilotsuz uçuş aparatları layihələri maraqla qarşılanmışdır.
    Ali Məclisin Sədri Təhsil televiziyası və radiosunun
fəaliyyəti ilə də maraqlanmış, gənclərin inkişafına xidmət
edən layihələrə üstünlük verilməsi barədə tapşırıqlar ver-
mişdir. Festivalda qədimliklə müasirliyin sintezini nümayiş
etdirmək üçün STEAM layihələri ilə yanaşı, muxtar res-
publikanın məktəbdənkənar təhsil müəssisələrində fəaliyyət
göstərən innovativ dərnəklər tərəfindən xalq yaradıcılığı
nümunələrindən ibarət 3 minə yaxın əl işi sərgilənmişdir.
Ali Məclisin Sədri demişdir: “Bu gün təhsil sahəsində ya-
radılan şərait dövlət müstəqilliyinin bəhrələridir. Gənclər
də müstəqilliyimizin davam etdirilməsi və daha da inkişafı
naminə hərtərəfli təhsil alıb özlərini mütəxəssis kimi for-
malaşdırmalıdırlar. XX əsr texnika, XXI əsr isə yeni tex-
nologiyalar əsridir. Ona görə də məktəblərdə STEAM ka-
binələri, kompüter sinifləri, elektron lövhələr qurulur.
Festivalda patent alacaq və istehsalatda tətbiq ediləcək
layihələr vardı. Təhsil Nazirliyi İqtisadiyyat Nazirliyi ilə
birlikdə həmin layihələri dəyərləndirərək tətbiqinə nail
olmalı, muxtar respublikada STEAM kabinələrinin qu-
rulması, aid qurumlar tərəfindən STEAM Təlim-Tədris
Mərkəzi və Texnoparkın yaradılması başa çatdırılmalıdır”.
Ali Məclisin Sədri təşkilatçılara təşəkkür edərək vurğulamışdır
ki, yeni texnologiyalar üzrə mütəxəssis hazırlığı diqqətdə
saxlanılmalıdır. Festival gün ərzində davam etmiş, hər ka-
teqoriyadan qaliblər müəyyənləşdirilmiş, ümumilikdə, 99
şagird və tələbə mükafatlandırılmışdır. 

Sosial rifah halının yüksəldilməsinə xidmət edən 
iqtisadi strategiya

Muxtar respublikada ərzaq təhlükəsizliyinin təmin
olunması tədbirləri sırasında heyvandarlığın in-

kişafı xüsusi yer tutur. Müstəqillik illərində muxtar res-
publikada iribuynuzlu mal-qaranın və xırdabuynuzlu hey-
vanların sayı 3, arı ailələrinin sayı 12, ev quşlarının sayı
isə 8 dəfə artmışdır. Təbii ki, heyvandarlığın inkişafı bay-
tarlıq xidmətinin də günün tələbləri səviyyəsində qurulmasını
zərurətə çevirmiş, Dövlət Baytarlıq Xidmətinin maddi-
texniki bazası möhkəmləndirilmiş, Naxçıvan Dövlət Uni-
versitetində və Naxçıvan Dövlət Texniki Kollecində
müvafiq ixtisaslar açılmış, kəndlərdə baytarlıq məntəqələri
istifadəyə verilmişdir. “2020-2025-ci illərdə Naxçıvan
Muxtar Respublikasında baytarlıq təbabətinin inkişafı üzrə
Dövlət Proqramı”nın qəbul olunması da bu sahədə fəaliyyəti
gücləndirmişdir. Naxçıvan Muxtar Respublikası Ali Məclisi
Sədrinin “Baytarlıq sahəsində həyata keçirilən xidmətlərin
təkmilləşdirilməsi ilə bağlı bəzi tədbirlər haqqında” Fər-
manına uyğun olaraq silsilə tədbirlər həyata keçirilmişdir.
İyunun 13-də Naxçıvan Muxtar Respublikası Dövlət Bay-
tarlıq Xidmətində baytarlıq təbabəti sahəsində görülən
işlər və qarşıda duran vəzifələr barədə səyyar müşavirə
keçirilmiş, yeni avtomobil və laboratoriya avadanlıqlarının
təqdimatı olmuşdur. Naxçıvan Muxtar Respublikası Ali
Məclisinin Sədri cənab Vasif Talıbov tədbirdə çıxış edərək
vurğulamışdır ki, baytarlıq təbabəti ərzaq və qida təhlü-
kəsizliyi ilə yanaşı, həm də insan sağlamlığına xidmət
edir. Ona görə də bu sahədə islahatlar davamlı həyata ke-
çirilməlidir. 
    Ali Məclisin Sədri aidiyyəti üzrə tapşırıqlar verərək
demişdir ki, Dövlət Baytarlıq Xidməti muxtar respublikada
baytarlıq sahəsində dövlət nəzarətini və əlaqələndirməni
bundan sonra da davam etdirməli, yoluxucu və parazitar
xəstəliklərə qarşı qabaqlayıcı tədbirlər görülməli, epizootik
sabitlik qorunub saxlanılmalıdır. Fərdi baytarlıqla məşğul
olan şəxslərlə bağlanan müqavilələr qanunvericiliyə uyğun
olaraq hər il yenilənməli, onların fəaliyyəti təhlil olunmalı
və diqqətdə saxlanılmalıdır. Heyvandarlıq təsərrüfatlarında,
heyvan mənşəli emal müəssisələrində və bazarlarda baytar-
lıq-sanitariya nəzarəti davam etdirilməli, keyfiyyət mütəmadi
yoxlanılmalı, laborator müayinələr aparılmalıdır. Muxtar
respublikanın ərazi imkanları mal-qaranın sayının deyil,
məhsuldarlığın artırılmasını zəruri edir. Ona görə də hey-
vanların cins tərkibinin yaxşılaşdırılması diqqətdə saxlanılmalı,
süni mayalanma tədbirlərinin əhatə dairəsi genişləndirilməli,
Süni Mayalanma Mərkəzinin imkanlarından səmərəli istifadə
olunmalıdır. Dövlət Baytarlıq Xidməti baytarlıq-sanitariya
işini müasir dövrün tələblərinə uyğunlaşdırmalı, sərhəd
yaşayış məntəqələrində və yaylaqlarda mövsümə uyğun de-
zinfeksiya işləri, diaqnostik müayinələr və peyvəndləmə
aparılmalı, yaşayış məntəqələri üzrə zoobaytar və zoogigiyenik
tədbirlər vaxtında həyata keçirilməli, aşkar olunan xəstəliklərə

qarşı operativ tədbirlər görülməlidir. Mal-
qaranın zootexniki qaydalara uyğun bəslənmə
və saxlanılma şəraiti ilə bağlı reydlər keçi-
rilməli, fermer və ailə təsərrüfatları maarif-
ləndirilməlidir. Dövlət Baytarlıq Xidməti
muxtar respublikanın hər bir rayonu üzrə
heyvanların baş sayı, müşahidə olunan xəs-
təliklər, aparılmış peyvəndləmə tədbirləri
haqqında məlumat bankı yaratmalı, nəticələr
illər üzrə təhlil olunmalıdır. Özəl baytarlıq
klinikalarının yaradılması təşviq edilməli və
bu işlə məşğul olanlara müvafiq dəstək ve-
rilməlidir. Əsas vəzifələrdən biri də insan və
heyvanlar üçün ümumi olan xəstəliklərdən
əhalinin qorunmasıdır. Ona görə də Səhiyyə
Nazirliyi və Dövlət Baytarlıq Xidməti arasında
məlumat mübadiləsi aparılmalı, birgə profi-
laktik tədbirlər həyata keçirilməlidir. Muxtar
respublikada arıçılığın inkişafı məqsədilə arı
xəstəliklərinin qarşısının alınması üçün təd-
birlər görülməli, arıçılar maarifləndirilməli,
arı genofondunun mühafizəsi diqqətdə sax-
lanılmalıdır. Dövlət Baytarlıq Xidməti qrafik
əsasında yaşayış məntəqələrində profilaktik
müşahidə və yoxlamaları davam etdirməli,
xüsusi təhlükəli heyvan xəstəlikləri aşkar
olunduqda qoruyucu karantin zonaları müəy-
yənləşdirilməli, həmin ərazilərdə müvafiq
baytarlıq tədbirləri görülməlidir. Eyni zamanda
dərman preparatlarının keyfiyyətinə, saxlanma
şəraitinə və istifadə müddətlərinə diqqət ye-
tirilməli, tələb olunan preparat və avadan-
lıqların alınaraq muxtar respublikaya gəti-
rilməsi bundan sonra da davam etdirilməlidir.
Naxçıvan Dövlət Universitetində və Naxçıvan
Dövlət Texniki Kollecində Baytarlıq təbabəti
ixtisası üzrə təhsil alan tələbələrin təcrübi
bilikləri möhkəmləndirilməli, Dövlət Baytarlıq
Xidmətində praktik dərslər keçilməli, tələbələr
müqavilə ilə işə götürülməlidir. Dövlət Bay-
tarlıq Xidmətinin Elmi-Tədqiqat Baytarlıq
Mərkəzi fəaliyyətini gücləndirməli, baytarlıq
sahəsindəki yenilikləri özündə əks etdirən
təkliflər hazırlamalı, elmi nailiyyətlərin və
qabaqcıl təcrübənin tətbiqinə nail olunmalıdır.
Bununla yanaşı, xəstəliklərlə mübarizədə
ənənəvi müalicə metodlarına da üstünlük
verilməli, təsərrüfat sahibləri bu barədə mə-
lumatlandırılmalıdır. Dövlət Baytarlıq Xid-
mətinə təqdim olunan avtomobillərdən və
laboratoriya avadanlıqlarından səmərəli is-
tifadə olunmalı və qorunmalı, əməkdaşların
peşəkarlığı artırılmalıdır. Ali Məclisin Sədri
muxtar respublikada epizootik vəziyyətin
sabit olduğunu və insanların ərzaq məhsul-
larından rahatlıqla istifadə etdiyini bildirmiş,
buna görə baytarlıq xidmətinin əməkdaşlarına
təşəkkür etmiş, qarşıya qoyulan vəzifələrin

icrasında müşavirə iştirakçılarına uğurlar ar-
zulamışdır. Sonra yeni avtomobil və labora-
toriya avadanlıqlarına baxış olmuşdur. 
    Muxtar respublikanın ümumi dinamik
sosial-iqtisadi inkişafının bəhrəsi olaraq
Naxçıvan Beynəlxalq Hava Limanının mad-
di-texniki bazası gücləndirilmiş, yerli və
beynəlxalq uçuşların təhlükəsiz təşkili təmin
olunmuşdur. Xüsusilə aparılan qurucu luq
işləri, müasir infrastrukturun yaradılması
hava limanında xidmətin səviyyəsini xeyli
yüksəltmişdir. İyunun 28-də Naxçıvan Bey-
nəlxalq Hava Limanında yeni teleskopik
trapın və maşın-mexanizmlərin təqdimatı
olmuşdur. Naxçıvan Muxtar Respublikası
Ali Məclisinin Sədri cənab Vasif Talıbov
hava limanında aparılan tikinti-quraşdırma
işləri ilə maraqlanmış, maşın-mexanizmlərə
baxmışdır. Qeyd olunmuşdur ki, sərnişinlərin
qarşılanması və yola salınması zamanı hava
limanına gələn şəxslərin rahatlığını təmin
etmək üçün aerovağzal kompleksinin Şərq
və Qərb terminallarının girişində çardaq ti-
kilmişdir. Həmçinin artan tələbata uyğun
olaraq “UBS Airport Systems” şirkəti tərə-
findən yeni teleskopik trap quraşdırılmışdır.
Teleskopik trap sərnişinlərin təyyarəyə min-
məsi üçün körpü, təyyarəni elektrik enerjisi
ilə qidalandıran və mühərriki hava ilə işəsalma
qurğusundan ibarətdir. Teleskopik trap üçün
48 metrlik keçid yolu inşa edilmiş, müasir
avadanlıqla təchiz olunmuşdur. Hava limanına
1 ədəd elektrobus, 2 baqajçəkmə traktoru
və 2 baqajyükləyici avtokonveyer alınmışdır.
Bildirilmişdir ki, teleskopik trapı gərginliklə
təmin etmək üçün yeni transformator binası
tikilmiş, binada transformator, requlyator
və generator, 4 videonəzarət, 4 yanğın de-
tektoru, kondisioner quraşdırılmışdır. Hava
limanında elektriklə işləyən avtomobilləri
enerji ilə təmin edən cihaz quraşdırılmışdır
ki, bu da digər avtomobillərə də xidmət
göstərəcəkdir. Görülən işlərlə tanışlıqdan
sonra kollektivlə görüş olmuşdur. 
    Naxçıvan Muxtar Respublikası Ali
Məclisinin Sədri cənab Vasif Talıbov çıxış
edərək bildirmişdir ki, 2022-ci ilin ötən döv-
ründə Naxçıvan Beynəlxalq Hava Limanında
yerli hava xətti üzrə 175 minə yaxın, bey-
nəlxalq hava xətti üzrə isə 3500-ə yaxın sər-
nişin daşınmışdır. Sərnişin və təyyarələrin
sayının artması xidmətin də müasir tələblərə
uyğun qurulmasını zəruri edir. Muxtar res-
publikada hava nəqliyyatı sahəsində sərnişin
sıxlığı iyun-avqust ayları arasında daha çox
olur. Ona görə də Naxçıvan Beynəlxalq Hava
Limanının öz vəsaiti hesabına qısa müddətdə
maşın-mexanizmlər alındı, tikinti işləri apa-

rılaraq sərnişinlərin rahatlığı təmin olundu.
Ali Məclisin Sədri bu işləri həyata keçirənlərə
təşəkkürünü bildirmiş, kollektivə təbriklərini
çatdırmış, qurulanların qorunması, sərnişinlərə
nümunəvi xidmət göstərilməsi barədə tapşı-
rıqlar vermişdir.
    Muxtar respublikada davamlı kompleks
quruculuq işlərinin aparılması, yaşayış mən-
təqələrində kommunal xidmətlərin yaxşılaş-
dırılması, məişət tullantılarının yığılması və
daşınması istiqamətində də ardıcıl tədbirlər
həyata keçirilir. Bu gün muxtar respublikada
170 bələdiyyə vardır. Muxtar respublikanın
kənd və qəsəbələrində bələdiyyələr üçün
müasir tələblərə cavab verən kommunal tə-
yinatlı texnikalar alınır, onlar öz ərazilərində
məişət tullantılarının yığılması, müvafiq sa-
hələrə daşınması və zərərsizləşdirilməsini
həyata keçirirlər. Son 4 il ərzində Ali Məclis
Sədrinin tapşırığına əsasən 75 kommunal
təyinatlı texnika, 4 xidməti minik avtomobili,
1360 məişət tullantısı konteyneri bələdiyyə-
lərin və kommunal təsərrüfatı idarələrinin
istifadəsinə verilmişdir. Görülən bu işlər bə-
lədiyyələrin fəaliyyətinin gücləndirilməsinə
də töhfə verir. İyunun 8-də muxtar respublika
bələdiyyələrinə kommunal təyinatlı 13 traktor
və qoşqusu təqdim olunmuşdur. Naxçıvan
Muxtar Respublikası Ali Məclisinin Sədri
cənab Vasif Talıbov bu münasibətlə keçirilən
tədbirdə çıxış edərək muxtar respublikada
bələdiyyələrin fəaliyyətinin təmin olunması
üçün göstərilən dövlət dəstəyindən danış-
mışdır. Ali Məclisin Sədri işini günün tələbləri
səviyyəsində quran bələdiyyələrə təşəkkür
edərək demişdir ki, bələdiyyələrin fəaliyyəti
ərazidə abadlıq və təmizlik işlərinin vaxtında
aparılması ilə məhdudlaşmamalı, rayon və
şəhər icra hakimiyyətləri bələdiyyələrlə sıx
əməkdaşlıq etməli, illik proqramlar tərtib
olunmalı, fəaliyyət proqramları hazırlanıb
həyata keçirilməlidir. Əhalinin sosial-məişət
şəraitinin yaxşılaşdırılması məqsədilə istifa-
dəyə verilənlərin qorunmasında, səmərəli is-
tifadəsində bələdiyyələr də iştirak etməlidirlər.
Ali Məclisin Sədri bildirmişdir ki, bəzi bə-
lədiyyələr tərəfindən iməciliklər təşkil olun-
mamış, yaşıllaşdırma işlərinə, bələdiyyə bağ-
larının salınmasına təşəbbüs göstərilməmişdir.
Bələdiyyə mülkiyyətində olan torpaqların

icarəyə verilməsində də nöqsanlar vardır.
Bələdiyyələrlə “Naxçıvan Aqrolizinq” Açıq
Səhmdar Cəmiyyəti arasında heç bir əmək-
daşlıq yoxdur. Hər il əkinəyararlı bələdiyyə
torpaqları icarəyə verilməli, yerli icra haki-
miyyətləri və bələdiyyələr bu işdə məsuliyyəti
artırmalıdırlar. Rayon və şəhər icra haki-
miyyətləri yaradılan şəraitdən səmərəli isti-
fadə etməli, yerli özünüidarəetmə orqanı
olan bələdiyyələr əhali ilə sıx işləməli,
muxtar respublikada, ölkəmizdə həyata ke-
çirilən bütün tədbirlərdə onların fəaliyyəti
təmin olunmalıdır. Bir sözlə, bu sahədə fəa-
liyyət qanunauyğun təşkil edilməli, bələ-
diyyələrin fəaliyyəti daha da genişləndiril-
məlidir. Ali Məclisin Sədri bələdiyyələrin
yaradılan şəraitdən səmərəli istifadə edə-
cəklərinə və qarşıya qoyulan vəzifələri la-
yiqincə yerinə yetirəcəklərinə əminliyini
bildirmiş, onlara işlərində uğurlar arzula-
mışdır. Sonra texnikalara baxış olmuşdur.
Ali Məclisin Sədri təmizlik işlərinin diqqətdə
saxlanılması, texnikalardan səmərəli istifadə
olunması, sudan istifadə ilə bağlı əhali ara-
sında maarifləndirmə işlərinin aparılması
barədə tapşırıqlar vermişdir.

Əməyə verilən qiymət daha əzmkar 
fəaliyyətə stimuldur

Bu gün müstəqil Azərbaycan və onun
Naxçıvan Muxtar Respublikası Milli

Qurtuluş tarixinin müəllifi və müasir müstəqil
dövlət quruculuğunun banisi olan ümummilli
liderimiz Heydər Əliyevin yolu ilə inamla
irəliləyir. Bunun nəticəsidir ki, sosial, iqtisadi,
siyasi və mədəni həyatın bütün sahələrində
uğurlar qazanılır. Ölkəmizin inkişafında öz
sahələri üzrə fərqlənənlərin əməyinin qiy-
mətləndirilməsi də bu tədbirlərin davamıdır.
İyunun 3-də – Milli Qurtuluş Günü ərəfəsində
Naxçıvan Muxtar Respublikası Ali
Məclisində “Tərəqqi” medalı, “Rəşadətli
əməyə görə” nişanı və Prezident mükafatları
təqdim olunmuşdur. Naxçıvan Muxtar Res-
publikası Ali Məclisinin Sədri cənab Vasif
Talıbov təltif olunanları qarşıdan gələn Milli
Qurtuluş Günü münasibətilə təbrik etmiş,
gələcək işlərində uğurlar arzulamışdır. Sonra
Ali Məclisin Sədri dövlət təltiflərini və Pre-
zident mükafatını təqdim etmişdir. 

    Türkiyə Respublikasının Naxçı-
vandakı Baş Konsulluğunda 15 iyul
– Demokratiya və Milli Birlik Gü-
nünün 6-cı ildönümü ilə bağlı keçi-
rilən tədbirdə əvvəlcə əlamətdar günə
həsr olunan videoslayd nümayiş olu-
nub, 2020-ci ildə 44 günlük Vətən
müharibəsində və qardaş ölkədə
2016-cı il iyulun 15-də baş verən
dövlət çevrilişi cəhdinin qarşısının
alınması zamanı qəhrəmancasına şə-
hid olan insanların xatirəsi bir dəqi-
qəlik sükutla yad edilib.
    Sonra Azərbaycan və Türkiyə res-
publikalarının Dövlət himnləri səslən-
dirilib, slayd vasitəsilə Türkiyədə
2016-cı il iyulun 15-də baş verən dövlət
çevrilişi cəhdinin qarşısının alınması
zamanı qəhrəmancasına şəhid olan in-
sanların fotoları nümayiş olunub.
    Tədbirdə Türkiyənin Naxçıvandakı
Baş konsulu Məhmət Emin Kiraz
çıxış edərək bildirib ki, tarixin ağır
sınaqlarından üzüağ çıxan türk xalqı
2016-cı il iyulun 15-də böyük qəhrə-
manlıq göstərərək ölkədə hərbi çevriliş
cəhdinin qarşısını alıb. Əliyalın in-
sanlar tankların, silahlı qiyamçıların
qarşısına çıxaraq dövlətin, qanuni ha-

kimiyyətin müdafiəsini
təmin edib, demokrati-
yaya sadiqliyini göstə-
rib. Türkiyənin dövlət-
çilik tarixinə qəhrəman-
lıq salnaməsi kimi ya-
zılan həmin gün haki-
miyyət-xalq birliyinin
möhkəm həmrəyliyi sa-
yəsində dövlət çevrilişi

cəhdinin qarşısı alınıb. Bu zaman Tür-
kiyə 251 şəhid verib.
    Qeyd olunub ki, şəhidlərin əziz xa-
tirəsini anmaq üçün, qazilərə ehtiram
əlaməti olaraq keçirilən bu tədbirin
əsas məqsədi də dövlət çevrilişinin
necə baş verdiyini dərindən öyrənmək
və bu çevrilişin əsas səbəbkarının əməl
və məqsədlərini ortaya çıxararaq gələcək
nəsillərə düzgün şəkildə çatdırmaqdır.
    Vurğulanıb ki, dövlət çevrilişi cəh-
dindən artıq 6 il ötür, bu dövrdə bir
sıra beynəlxalq təşkilatlar və ölkələr
Türkiyənin haqq səsinə səs verərək
baş verən hadisəyə düzgün münasibət
göstəriblər. Azərbaycan hadisənin baş
verdiyi andan öz dəstəyini qardaş ölkə -
dən əsirgəməyib. 
    Çıxışda ölkələrarası dostluq və tə-
rəfdaşlığın daha da möhkəmlənməsində
birgə həyata keçirilən layihələrin, iki
ölkə arasında imzalanan, parlamentlər
tərəfindən qəbul edilən Şuşa Bəyan-
naməsinin önəmindən də danışılıb.
    Sonra 15 iyul – Demokratiya və
Milli Birlik Gününün, xalq-dövlət bir-
liyinin önəmindən bəhs  olunan video -
slayd nümayiş etdirilib.

- Nail ƏSGƏROV

15 iyul – Demokratiya və Milli Birlik Gününə 
həsr olunan tədbir keçirilib

    İyulun 15-də Məmməd Səid Ordubadinin ev-mu-
zeyinin yaradılmasının 50 illiyi münasibətilə tədbir
keçirilmişdir.

    Tədbiri giriş sözü ilə Naxçıvan Muxtar
Respublikasının mədəniyyət naziri Natəvan
Qədimova açaraq bildirmişdir ki, muzey
işinin, muzeyşünaslığın inkişafı ümummilli
lider Heydər Əliyevin adı ilə bağlıdır. Xalqı-
mızın milli tarixi və mədəni irsinin qorun-
masında muzeylərin dəyərini dərindən və
həssaslıqla duyan ulu öndər respublikada mu-
zey şəbəkəsinin və onun maddi-texniki baza-
sının gücləndirilməsini daim diqqətdə saxla-
mışdır. Azərbaycan mədəniyyətinin nəhəng
simalarının memorial-xatirə, ev-muzeyləri, bölgələrdə
tarix-diyarşünaslıq muzeyləri məhz bu dahi şəxsiy-
yətin şəxsi təşəbbüsü ilə yaradılmışdır. Belə mu-
zeylərdən biri də bu il yaradılmasının 50 illiyi qeyd
edilən Məmməd Səid Ordubadinin ev-muzeyidir.
    Vurğulanmışdır ki, M.S.Ordubadi yaradıcılığı,
onun Azərbaycan xalqı və ədəbiyyatı qarşısındakı
xidmətləri dövlət səviyyəsində yüksək qiymətlən-
dirilmişdir. Ümummilli lider Heydər Əliyevin tə-
şəbbüsü ilə 1972-ci ildə görkəmli yazıçı-publisistin
100 illik yubileyi təntənəli şəkildə qeyd edilmiş,
Ordubad şəhərində bir zamanlar yaşadığı ata ocağı
ev-muzeyinə çevrilmiş, 1979-cu il noyabr ayının
1-də isə Bakıda ədibin yaradıcılıq yadigarlarının
məkanı olan Xatirə Muzeyi yaradılmışdır.
    1972-ci ilin iyun ayında ədibin doğulub boya-
başa çatdığı Ordubad şəhərində fəaliyyətə başlamış
Məmməd Səid Ordubadinin ev-muzeyi Naxçıvan
Muxtar Respublikası Ali Məclisi Sədrinin qayğısı
ilə 2010-cu ildə əsaslı təmir və bərpa edilmişdir. Bu
mədəniyyət müəssisəsi 3 ekskursiya zalı və 1 iş ota-
ğından ibarətdir. Muzeyin fondunda 720-yə yaxın
eksponat saxlanılır, onlardan 400-dən çoxu ekspozisiya
zallarında nümayiş etdirilir.
    Natəvan Qədimova muxtar respublikada muzey-
lərin fəaliyyətinə göstərdiyi yüksək diqqət və qayğıya

görə Naxçıvan Muxtar Respublikası Ali Məclisinin
Sədri cənab Vasif Talıbova muxtar respublikanın
mədəniyyət ictimaiyyəti adından minnətdarlığını

bildirmişdir. 
    Ordubad Rayon İcra Hakimiyyəti başçısının müa-
vini Fərqanə Hüseynli “Məmməd Səid Ordubadinin
ev-muzeyinin fəaliyyəti” və AMEA Naxçıvan Böl-
məsinin şöbə müdiri, filologiya üzrə fəlsəfə doktoru,
dosent Ramiz Qasımov “Böyük ədəbiyyat nəhəngi
Məmməd Səid Ordubadi” mövzularında  çıxış et-
mişlər.
    Qeyd edək ki, muzeydə ədibin həyat və fəaliyyətini
əks etdirən fotoşəkillər, müxtəlif sənədlər, burada
yaşadığı dövrə aid xatirə əşyaları, portretlər, əsərlərinin
müxtəlif illərdə və dillərdə nəşrlərindən nümunələr,
məktub və əlyazmaları, M.S.Ordubadi ilə ünsiyyətdə
olmuş görkəmli şəxslərin fotoşəkilləri, xatirələri və
digər nadir eksponatlar qorunub saxlanılır. Bu mə-
dəniyyət müəssisəsi, eyni zamanda M.S.Ordubadinin
ədəbi irsinin öyrənilməsi istiqamətində də fəaliyyət
göstərir.  
    Çıxışlardan sonra Naxçıvan Dövlət Milli Dram
Teatrının aktyorları Zakir Fətəliyev, Zəminə Məm-
mədova və Səyyad Məmmədovun ifalarında Məmməd
Səid Ordubadinin əsərlərindən parçalar səsləndiril-
mişdir. 
    Sonda muzeyin ekspozisiyasına baxış olmuşdur.

Naxçıvan Muxtar Respublikası 
Mədəniyyət Nazirliyinin mətbuat xidməti

Məmməd Səid Ordubadinin ev-muzeyinin yaradılmasının 
50 illiyi qeyd olunub

     Milli Qurtuluş Gününü çoxsaylı nailiyyətlərlə, qalibiyyət sevinci, dövlətçilik ideyalarının
təntənəsi ilə qeyd etdiyimiz ötən ayın ümumi ictimai-siyasi təhlili bir daha göstərir ki, Milli
Qurtuluş Naxçıvanın bugünkü inkişaf gerçəkliklərinin rəhni olduğu kimi, gələcək hərtərəfli
inkişafı üçün də əsaslı zəmin olacaq. Ali Məclisin Sədri cənab Vasif Talıbovun dediyi kimi:
“Milli Qurtuluşdan başlanan yol xalqımızın rifahını yüksəltmiş, sosial islahatların əhatə
dairəsi genişlənmişdir”.

- Mehriban SULTAN
Naxçıvan Muxtar Respublikasının Əməkdar jurnalisti

    Naxçıvan Muxtar Res-
publikası Ali Məclisi Sədrinin
müvafiq Sərəncamı ilə təsdiq
edilmiş “2021-2025-ci illərdə
Naxçıvan Muxtar Respubli-
kasında əhalinin məşğullu-
ğunun artırılması üzrə Dövlət
Proqramı”nın icrasına uyğun
olaraq Naxçıvan Muxtar Res-
publikası Əmək və Əhalinin Sosial Mü-
dafiəsi Nazir liyi tərəfindən muxtar res-
publikada işaxtaran şəxslərin məşğullu-
ğunun təmin olunması məqsədilə əmək
yarmarkalarının təşkili davam etdirilir.
Növbəti belə tədbir Babək rayonunda
təşkil olunub.
    Tədbirdə çıxış edənlər bildiriblər ki,
muxtar respublikada işaxtaranların məş-
ğulluğunun təmin edilməsi üçün əlverişli
şərait yaradılıb, bu istiqamətdə keçirilən
tədbirlərin səmərəliliyi artırılıb. Dövlət

proqramının icrası
çərçivəsində, ilin
əvvəlində muxtar
respublikanın əmək
bazarı təhlil edilib,
əldə edilən nəticələr
əsasında aktiv məş-
ğulluq tədbirləri icra
olunub. Qeyd edilib

ki, hər rüb təşkil edilən əmək yarmarkaları
da bu sahədə ardıcıllığın təmin olunması
baxımından mühüm əhəmiyyət kəsb edir.
    Hərbi xidmətdən yeni tərxis olunmuş
gənclərin də iştirak etdiyi əmək yarmar-
kasında işaxtaranlara, ümumilikdə, 62
müəssisədən 244 boş iş yeri təqdim olunub.
Nəticədə, 37 nəfərin sözügedən vakansi-
yalar üzrə işə göndərilməsi təmin edilib,
11 nəfərin özünüməşğulluq proqramına,
7 nəfərin isə peşə hazırlığı kurslarına cəlb
olunması üçün qeydiyyatı aparılıb. 

Növbəti əmək yarmarkası keçirilib

    Sədərək Naxçıvanın dağlar qoy-
nunda qədim tarixi, gözəl təbiəti,
zəngin bitki örtüyü, qəlbi Vətən eşqi
ilə döyünən mərd insanları olan bir
bölgəsidir. Yerli əhalinin öz şirin
şivəsi ilə rayonları haqqında ürək-
dolusu etdikləri söhbətlərdən böl-
gənin tarixi, uzun illər apardığı qəh-
rəmanlıq mübarizəsi, əhalinin məş-
ğuliyyəti, ərazinin relyefi haqqında
aydın məlumat ala bilirik.1990-cı
illərin Sədərək hadisələrinin şəxsən
iştirakçısı olan müsahiblərimiz Vəzir
İmamverdiyev, Rasim Bayramov,
Əli Ağayev, Lətif Usubov, Qurban
Zamanov, Elçin Adnayev deyirlər
ki, o dövrün ağır vəziyyətində Sə-
dərək əhalisi bir gün də olsun, ruhdan
düşmədi. Bir nəfər də kəndi tərk et-
mədi. Hamı öz yerində sinəsini düş-
mən gülləsinin qabağına verərək bu
torpaqları qorudu. Naxçıvanın digər
rayonlarından mütəmadi kömək gəl-
di. Beləliklə, biz əl-ələ verib öz tor-
pağımızın düşmən əlinə keçməsinə
imkan vermədik.  
    Naxçıvanın qala qapısı, Azər-
baycanın ən ucqar qərb nöqtəsi olan
Sədərək rayonu qədim insan məs-
kənlərindən biri olmuş, ərazidən ta-
pılan maddi mədəniyyət nümunələri
insanların eramızdan əvvəl VII mi-
nillikdə burada yaşaması ilə bağlı

məlumat verir. Bölgədə yerləşən
Ağoğlan türbəsi, Fərhad arxı, Sə-
dərək qalası rayonun qədim tarixin-
dən xəbər verən abidələrdəndir. Azər-
baycanın ən ucqar bölgəsi olan Sə-
dərək orta əsrlər dövründə də yaşayış
məskəni olmuş, İrəvan-Naxçıvan ti-
carət yolu buradan keçmişdir.
    Yerli əhali xalq etimologiyasına
əsaslanaraq Sədərək rayonunun adını
“sel gərək” mənasında izah etsə də,
elmi araşdırmalarda bu toponimin
qədim türk tayfaları olan sakların
adından gəldiyi məlumdur. 
    1990-cı ilə qədər Sədərək Şərur
rayonunun inzibati ərazi bölgüsünə
daxil olmuşdur. 1990-cı il avqustun
28-də Azərbaycan SSR Ali Sovetinin
Fərmanına əsasən Türkiyə ilə həm-
sərhəd bölgənin sosial-iqtisadi in-
kişafını daha da sürətləndirmək və
gücləndirmək məqsədilə, həmçinin
ərazinin geostrateji mövqeyi nəzərə
alınaraq Sədərək kəndi və ona məx-
sus ərazilər əsasında Sədərək rayonu
yaradılmışdır. 2021-ci ildə isə Də-
mirçi kəndi də Şərur rayonunun
tərkibindən çıxarılaraq Sədərək ra-
yonunun inzibati ərazi bölgüsünə
daxil edilib. Sədərək rayonu cənub-
qərbdən Türkiyə ilə, şimal-qərbdən
Ermənistanla həmsərhəddir. Mərkəzi
Heydərabad qəsəbəsidir. Hazırda

rayonda 1 qəsəbə – Heydərabad,
4 kənd yaşayış məntəqəsi – Sədərək,
Qaraağac, Kərki, Dəmirçi var. Əha-
linin əsas məşğuliyyəti üzümçülük,
taxılçılıq və heyvandarlıqdır. Sə-
dərəklilər deyir ki, bizim yerin
adamları həmişə əməyi, zəhməti
sevən olublar, çörəyi halal yolla
qazanıblar. Ekspedisiyamız zamanı
həmsöhbət olduğumuz 80 yaşlı Zey-
nəb Cəfərovanın söhbətindən: “Mən

ailə qurandan sonra Bərdə rayonuna
köçdük. Lakin doğma torpağın həs-
rəti bizə orada çox qalmağa imkan
vermədi. Bir müddət sonra öz doğ-
ma yurdumuza, ata ocağımıza qa-
yıtdıq. Biz bu dağların havası ol-
madan yaşaya bilmərik. Ən çətin
şərait olan vaxtlarda belə biz bura-
dan ayrılmadıq, yaşadıq, döyüşdük,
torpağımızı qoruduq”.
    87 yaşlı Allahverdi Abbasov və
onun həyat yoldaşı Laləzar Abba-
sova Sədərəyin tarixi haqqında ma-
raqlı məlumatlar verir. Allahverdi
kişi deyir ki, vaxtilə bu yerdə Qıyqac,
Şəhriyar, Qorxmaz, Aşağı Qayalıq,
Kültəpə, Dünbüli və digər adlarda
24 kənd olub. Buranın insanları tor-
pağa çox bağlıdır və torpaqlarımız
çox məhsuldardır. Ona görə də bizim
əhali başqa yerlərə üz tutmur. Bizdə
qədimdən deyərlər:

    Kəl qoşub kotan əkməyən,
    Nanı süfrəyə tökməyən,
    Arının qəhrin çəkməyən,
    Balın qədrini nə bilər?
    Bizdə hamı öz təsərrüfatı ilə do-
lanır. İndinin özündə də Sədərəkdə,
demək olar ki, hər həyətdə təndir
var və burada təndir çörəyi bişirmək
ənənəsi bu gün də davam edir. Bax-
mayaraq ki, Sədərək Naxçıvanın ən
ucqar bölgələrindəndir və buranın

əhalisi uzun illər müharibə şəraitində
yaşayıb, amma bu gün burada əha-
linin yaşaması üçün hər cür şərait
yaradılıb. Bu baxımdan Sədərək heç
də mərkəzdən fərqlənmir. Evlərin
hamısında qaz, işıq var. Küçələr
abadlaşdırılıb, kənd mərkəzi yenidən
qurulub. İnzibati binaların hamısı
müasir tələblərə uyğun tikilib, tibb
məntəqəsi, yeni məktəb binaları şa-
girdlərin ixtiyarına verilib. 
    Sədərəyin yetirmələri həm Birinci,
həm də İkinci Qarabağ müharibə-
sində böyük şücaət göstərmiş, öz
sinələrini düşmənə sipər etmişlər.
Ucubiz, Beşbarmaq, Cin təndiri,
Qırmızılar dağlarında son damla
qanlarına qədər vuruşan Aydın Za-
manov, Şakir Cəfərov, Rəhim Hü-
seynov, İlqar Babayev, Hamlet Qə-
dimov, Mustafa Şiralıyev, İlham Ka-
zımov kimi Birinci Qarabağ müha-

ribəsi şəhidləri Vətən uğrunda ölməyi
özlərinə ən uca zirvə bildilər. Onların
yolunu 44 günlük Vətən müharibə-
sində Ərtoğrul Nadirli, Tağı Abdul-
lazadə, Əli Heydərov, Niyaməddin
Ələkbərov davam etdirərək torpaq-
larımızın işğaldan azad olunmasında
müstəsna igidlik göstərərək bu mü-
qəddəs məqama yüksəldilər. 
    Rayon dövlətimizin hərtərəfli
qayğısı və diqqəti ilə əhatə olunub.

Bu gün artıq Sədərək sabit, təhlü-
kəsiz, gündən-günə inkişaf edən
bölgələrimizdəndir. Bu bənzərsiz
yerin gözəl təbiəti, mehriban insan-
ları, onlardan aldığımız məlumatlar
bir daha bizdə belə bir təəssürat ya-
radır ki, Vətənimizin hər qarışı qədim
tarixə və mədəniyyətə malikdir, hər
daşında xalqın qəhrəmanlıq izləri
var. Düşünürsən ki, nə yaxşı bu tor-
pağın övladıyam.

Nuray ƏLİYEVA
AMEA Naxçıvan Bölməsi İncəsənət,

Dil və Ədəbiyyat İnstitutunun 
Dilçilik şöbəsinin müdiri, dosent

    Bu il iyirmi illiyini qeyd edəcəyimiz Azərbaycan Milli Elmlər Akademiyası
Naxçıvan Bölməsi ulu öndərimiz Heydər Əliyevin 2002-ci il 7 avqust
tarixli Sərəncamı ilə yaradılmışdır. Elmin inkişafını daim diqqət mərkəzində
saxlayan dahi rəhbər o dövrdə bu Sərəncamı Naxçıvan Muxtar Respubli-
kasının geosiyasi vəziyyətini nəzərə alaraq vermişdir. Bölmənin yaradıl-
masında əsas məqsəd Naxçıvanın tarixinin, etnoqrafiyasının, arxeologi-
yasının, ədəbi mühitinin, folklorunun, biomüxtəlifliyinin, təbii ehtiyatlarının
yenidən, hərtərəfli, müasir dövrün tələblərinə uyğun öyrənilməsi idi.
Bölmə yarandığı dövrdən bu günə qədər bu sahələrdə müxtəlif sanballı
araşdırmalar aparılmış, mühüm elmi nəticələr əldə olunmuşdur. Bu araş-
dırmaların aparılması üçün Naxçıvanın ayrı-ayrı rayonlarına təşkil
olunan müxtəlif səpkili ekspedisiyalar da artıq bir ənənə halını almışdır.
Növbəti ekspedisiyalardan biri də bu yaxınlarda İncəsənət, Dil və Ədəbiyyat
İnstitutu tərəfindən Sədərək rayonuna təşkil edilmişdir.

İtmişdir
Əliyev Ramazan Əhməd oğlunun adına olan

0200355152 nömrəli VÖEN itdiyindən etibarsız sayılır. 
***

Şahbuz şəhəri, Nizami küçəsi, ev 23 ünvanında ya-
şamış Bayramov İbrahim Məhəmməd oğlunun adına ve-
rilmiş 90 inventar nömrəli texniki pasport itdiyindən
etibarsız sayılır. 

     Naxçıvan Muxtar Respublikası Ali Məhkəmə-
sinin müasir proqram təminatı əsasında yenidən
hazırlanmış internet saytı supremecourt.nakhc-
hivan.az iyul ayının 15-də istifadəyə verilib.
    İnternet saytı məhkəmə-hüquq sistemində
həyata keçirilən innovativ yeniliklərə və müasir
iş prinsiplərinə uyğunlaşdırılaraq yenilənib.
Saytın yenilənməsində məqsəd istifadəçilərin
rahatlığını təmin etmək və saytı müasir tələblərə
uyğunlaşdırmaqdır. İngilis və rus dillərində də
fəaliyyət göstərən yenilənmiş sayt həm dizayn,
həm də məzmun cəhətdən əvvəlki versiya ilə
müqayisədə daha da təkmilləşdirilib və yeni in-
formasiyalarla zənginləşdirilib. 
    İstifadəçilər saytın müvafiq menyuları vasi-
təsilə məhkəmə barədə məlumatları əldə edə,
onlara lazım olan hüquqi aktların və məhkəmə
sənədlərinin məzmunları ilə tanış ola, mətbuat
xidmətinin fəaliyyəti ilə bağlı məlumatlana,
həmçinin “Hüquqi maarifləndirmə” bölməsi va-
sitəsilə hüquqi maarifləndirici materiallardan
yararlana bilərlər. Vətəndaşların ədalət müha-
kiməsinə çatımlılığını daha da asanlaşdırmaq
saytın yenilənmiş tərtibatında xüsusilə nəzərə
alınıb. Bu məqsədlə interfeysdə zəruri məlu-
matların və müvafiq keçidlərin olduğu yeni
bölmə yaradılıb. Belə ki, istifadəçilər “Vətəndaşlar
üçün” bölməsinin tərkibindəki panellər vasitəsilə
apelyasiya və kassasiya şikayətlərinin verilmə
qaydaları ilə tanış ola, həmçinin elektron kabi-
netlərə keçid edərək elektron məhkəmə infor-
masiya sistemi vasitəsilə məhkəməyə ərizə, şi-
kayət və vəsatətlərini verə, məhkəmənin icraatında
olan işlərinin istənilən mərhələsində lazımi pro-
sessual hərəkətləri həyata keçirə bilərlər. Həmçinin

eyni bölmədə olan “Məhkəmə rüsumlarının
ödənilməsi” başlıqlı keçid vasitəsilə məhkə-
mələrə müraciət zamanı elektron qaydada
dövlət rüsumunun ödənilməsi imkanı nəzərdə
tutulmuşdur. İstifadəçilər, eyni zamanda “Ba-
xılan işlər” və “Məhkəmə aktları” panellə-
rindən istifadə etməklə məhkəmənin icraatında
olan işlər barədə məlumatlana, çıxarılmış
məhkəmə aktlarının anonimləşdirilmiş məz-

munu ilə tanış ola bilərlər.   
     İstifadəçilərin daha çox müraciət etdikləri
“Əlaqə”, “Qəbul qrafiki” və “Onlayn müraciət”
yeni tərtibatda daha əlçatan şəkildə təqdim olunub. 
    Saytda naviqasiya rahatlığı təmin edilərək
ən çox istifadə olunan bölmələr ümumi paneldə
cəmləşdirilib. İstifadəçilər saytın “Xidmətlər”
hissəsində “Dövlət rüsumunun hesablanması
kalkulyatoru” və “Sənədlərin nümunələri” va-
sitəsilə məhkəməyə müraciət etmək üçün zəruri
hüquqi məlumatları ala, lazımi vəsaitlə təmin
oluna bilərlər. Saytın həmin hissəsində “Nəşr-
lərimiz” bölməsi vasitəsilə Ali Məhkəmənin
bülletenləri, həmçinin digər nəşrləri ilə tanış
ola bilər, “Elektron kitabxana” panelindən istifadə
etməklə Azərbaycan Milli Kitabxanasının, Nax-
çıvan Muxtar Respublika Kitabxanası və Prezi-
dent Kitabxanasının hüquq sahəsinə dair ədə-
biyyatından, həmçinin Ali Məhkəmənin elektron
bazasındakı materiallardan istifadə edə bilərlər.
    Saytda, həmçinin “Naxçıvan Muxtar Res-
publikası məhkəmələri” başlıqlı panel vasitəsilə
Naxçıvan Muxtar Respublikasında yerləşən digər
məhkəmələrin Azərbaycan Respublikasının Vahid
Məhkəmə Portalında mövcud olan səhifəsinə
keçid edərək zəruri məlumatları əldə etmək
imkanı nəzərdə tutulmuşdur. 
    Qeyd edək ki, Naxçıvan Muxtar Respublikası
Rabitə və Yeni Texnologiyalar Nazirliyi tərəfindən
yenilənən sayt istifadəçi rahatlığını təmin etmək
üçün müasir üslubda tərtib edilib, kompüter,
planşet və smartfonların ekran ölçülərinə uyğun
hazırlanıb.

Naxçıvan Muxtar Respublikası Ali
Məhkəməsinin mətbuat xidməti

Səndə tarixlərin çox nişanı var...

Ağoğlan piri Sədərək qalası

Naxçıvan Muxtar Respublikası Ali Məhkəməsinin 
internet saytı yenilənib

    Muxtar respublikamızda sağlamlıq imkanları məhdud şəxs-
lərin sosial müdafiəsi gücləndirilir, onların müraciətlərinin
həllinə diqqət və qayğı ilə yanaşılır. O cümlədən müvafiq ka-
teqoriyalı şəxslərə göstərilən reabilitasiya xidmətlərinin həcmi
və keyfiyyəti ilbəil artırılır, dayaq hərəkət sisteminin funksi-
yalarını itirmiş şəxslərin reabilitasiya vasitələri ilə təminatına
xüsusi önəm verilir. Bu məqsədlə Naxçıvan Muxtar Respublikası Əmək və Əhalinin
Sosial Müdafiəsi Nazirliyinin Protez-Ortopedik Bərpa Mərkəzinə müraciət edən
vətəndaşlara müvafiq xidmətlər göstərilir, onlar ortopedik məmulatlarla təmin
olunurlar. 
    Bununla yanaşı, mərkəzin həkim heyətinin iştirakı ilə səyyar xidmətlərin göstərilməsi
də davam etdirilir. Bu məqsədlə iyul ayının birinci yarısında, muxtar respublikanın
bölgələrinə növbəti səfərlər təşkil olunub. Səyyar xidmətlər zamanı əvvəlcədən qəbul
edilmiş sifarişlər əsasında protez və ortezlər təqdim olunub, zəruri hallarda istifadə
olunan protezlər təmir edilib. Eyni zamanda müvafiq kateqoriyadan olan şəxslər
mexaniki təkərli oturacaq, eşitmə aparatı və digər zəruri reabilitasiya vasitələri ilə də
təmin olunublar.
    Sağlamlıq imkanları məhdud şəxslər göstərilən diqqət və qayğıya görə minnətdar-
lıqlarını bildiriblər.

Naxçıvan Muxtar Respublikası Əmək və Əhalinin Sosial Müdafiəsi Nazirliyinin 
mətbuat xidməti

Sağlamlıq imkanları məhdud şəxslərə səyyar 
xidmətlərin göstərilməsi davam etdirilir


